
ԱՄՓՈՓԱԹԵՐԹ
«ԿՐԹՈՒԹՅԱՆ ԲՆԱԳԱՎԱՌԻ ՏԵՍՉԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ» ԵՎ «ԿՐԹՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ
	   1.Առողջապահության նախարարություն
	02.08.2023թ.

	
	N 020/45736-2023

	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ` Նախագիծ) 1-ին հոդվածը հակասում է իրավական որոշակիության սկզբունքին, պարզ չէ` կոնկրետ որ պահանջների խախտումն է առաջացնելու պատասխանատվություն: 
2. Նախագծի 2-րդ հոդվածում երկիմաստությունից խուսափելու նպատակով առաջարկվում է հստակ նշել պատասխանատվության սուբյեկտին, քանի որ գործնականում պատասխանատվության ենթարկելիս խնդիր է առաջանում «պաշտոնատար անձ» եզրույթի հետ կապված: 

3. Անհրաժեշտ է նաև երկու նախագծերում նշված օրենքների` ուժի մեջ մտնելու ժամկետների ձևակերպումները համապատասխանեցնել «Նորմատիվ իրավական ակտերի մասին» օրենքի կարգավորումներին:
	1.Ընդունել է։
Նախագծի փաթեթից հանվել է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագիծը:

2․ Ընդունվել է։


3.Ընդունվել է։
Կատարվել է համապատասխան փոփոխությունները:


	2.Երևանի քաղաքապետարան
	04.08.2023թ.

	
	N 100/46231-2023

	Նախագծի 5-րդ հոդվածի 1-ին մասի 1-ին կետի «ը» ենթակետով սահմանվում է, որ տեսչական մարմինն իրականացնում է կրթության որակի ապահովմանն ուղղված ուսումնական հաստատությունների կանոնադրական պահանջների կատարումը, ուսումնական հաստատությունների կառավարման մարմինների լիազորությունների իրականացում, մինչդեռ նախագծի 3-րդ հոդվածի 1-ին մասի 1-ին կետի համաձայն՝ տեսչական մարմինը կրթության բնագավառում պետական վերահսկողություն և օրենքով սահմանված այլ գործառույթներ իրականացնող մարմին է, ուստի վերջինս ոչ թե պետք է իրականացնի կրթության որակի ապահովմանն ուղղված ուսումնական հաստատությունների կանոնադրական պահանջների կատարումը, ուսումնական հաստատությունների կառավարման մարմինների լիազորությունների իրականացումը, այլ՝ իրականացնի վերահսկողություն դրանց կատարման ապահովման նկատմամբ:
      















2. «Տեսչական մարմինների մասին» օրենքի 3-րդ հոդվածով սահմանվում է, որ տեսչական մարմնի կառավարման խորհուրդը տեսչական մարմնի կառավարման համակարգում գործող կոլեգիալ մարմին է: Նույն օրենքի 7-րդ հոդվածի 1-ին մասի համաձայն՝ տեսչական մարմնի կառավարմանը ներգրավված են նրա վերահսկողության ոլորտի լիազոր մարմինների ղեկավարները` կառավարման խորհրդի միջոցով։ Տեսչական մարմնի կառավարման խորհուրդը (այսուհետ` խորհուրդ) կազմված է առնվազն ինն անդամից: Հաշվի առնելով տեսչական մարմնի գործունեության ոլորտի առանձնահատկությունները` տեսչական մարմնի կանոնադրությամբ կարող է սահմանվել խորհրդի անդամների ավելի մեծ քանակ:  
 «Տեսչական մարմինների մասին» օրենքի 7-րդ հոդվածի 7-րդ մասով սահմանվում են տեսչական մարմնի կառավարման խորհրդի լիազորությունները: Նույն հոդվածի 7-րդ մասի 1-ին կետի համաձայն՝ տեսչական մարմնի կառավարման խորհուրդը հաստատում է տեսչական մարմնի ղեկավարի ներկայացրած տեսչական մարմնի գործունեության և իրականացվող ստուգումների տարեկան ծրագրերը: 
 ՀՀ վարչապետի 2018 թվականի հունիսի 11-ի N 729-Լ որոշմամբ հաստատված Հայաստանի Հանրապետության կրթության տեսչական մարմնի կանոնադրության 14-րդ կետի 1-ին ենթակետի համաձայն՝ տեսչական մարմնի կառավարման խորհուրդը հաստատում է տեսչական մարմնի ղեկավարի ներկայացրած տեսչական մարմնի գործունեության և իրականացվող ստուգումների տարեկան ծրագրերը:
     Նախագծի 9-րդ հոդվածի 1-ին մասով սահմանվում է, որ տեսչավորումն իրականացվում է տեսչավորումների տարեկան ծրագրին համապատասխան, որը տեսչական մարմնի գործունեության տարեկան ծրագրի մաս է, իսկ նույն հոդվածի 3-րդ մասով սահմանվում է, որ ծրագիրը կազմվում է՝ հիմք ընդունելով գործունեության տարեկան ծրագրում նախատեսված առաջնահերթությունները և կրթության բնագավառում առկա ռիսկերը: Պարզ չէ , թե տարեկան ծրագիրը ով է ներկայացնում և ում կողմից է հաստատվում: 
     3.Առաջարկում եմ՝
       3.Նախագծի 4-րդ հոդվածի 2-րդ մասի 2-րդ կետից հանել «կրթակարգերի» բառը.
       4.Նախագծի 5-րդ հոդվածի 1-ին մասի 8-րդ կետում «միջնորդությունների» բառը   փոխարինել «միջնորդագրերի» բառով.

      
  5.Նախագծի 5-րդ հոդվածը լրացնել դրույթով՝ 5-րդ հոդվածի 1-ին մասի 2-րդ կետով սահմանված լիազորությունները կիրառելու մասին լիազոր մարմնին (ըստ ենթակայության) տեղեկացնելու վերաբերյալ. 



    6.Նախագծի 6-րդ հոդվածի 2-րդ մասում «2-րդ մասով» բառերը փոխարինել «1-ին մասով» բառերով.

       7.Նախագծի 9-րդ հոդվածի 6-րդ մասում հստակեցնել ծրագրում կատարվող փոփոխությունների հրապարակման ժամկետը.


    8.Նախագծի 9-րդ հոդվածի 7-րդ մասը «ինտերնետային» բառից առաջ լրացնել «պաշտոնական» բառով.
      9.Նախագծի 9-րդ հոդվածի 10-րդ մասը «տեսչավորման ժամկետը» բառերից առաջ  լրացնել «տեսչավորմամբ ընդգրկվող ժամանակաշրջանը,» բառերով, ինչպես նաև համապատասխան լրացում կատարել նույն հոդվածի 19-րդ մասում.

     10.Նախագծի 9-րդ հոդվածի 12-րդ մասը շարադրել հետևյալ խմբագրությամբ.
      «12. Տեսչավորում իրականացվում է հրամանի կամ հանձնարարագրի հիման վրա:
        Տեսչավորում իրականացնելու մասին հրամանի երկու օրինակը, տեսչավորումը սկսելուց անմիջապես առաջ ներկայացվում է ուսումնական հաստատության ղեկավարին կամ նրան փոխարինող պաշտոնատար անձին: Վերջինս պարտավոր է ստորագրել տեսչավորման հրամանի մեկ օրինակի վրա` հաստատելով, որ ծանուցված է տեսչավորման անցկացման մասին: Ստորագրված օրինակը վերադարձվում է տեսչական մարմնի պաշտոնատար անձին: Եթե ուսումնական հաստատության ղեկավարը կամ նրան փոխարինող պաշտոնատար անձը հրաժարվում է ստանալ տեսչավորման հրամանը և ստորագրությամբ հավաստել այն ստանալու փաստը, դրանում այդ մասին նշում է կատարվում: Տեսչավորման հրամանը ստանալուց և այն ստանալու փաստը ստորագրությամբ հավաստելուց հրաժարվելը հիմք չէ տվյալ պահին տեսչավորում չիրականացնելու համար:».
    
 11.Նախագծի 9-րդ հոդվածի 15-րդ մասի 5-րդ կետում «հիման» բառից առաջ «վրա» բառը հանել.;

    12. Նախագծի 9-րդ հոդվածի 22-րդ մասի առաջին նախադասությունը «պաշտոնատար անձին» բառերից հետո լրացնել «, ինչպես նաև ըստ ենթակայության՝ լիազոր մարմնին» բառերով. 

      13.Նախագծի 9-րդ հոդվածի 22-րդ մասի երկրորդ նախադասությունը «վերաբերյալ» բառից հետո լրացնել «տեսչական մարմնին և ըստ ենթակայության՝ լիազոր մարմնին» բառերով: 
     
      14.Նախագծի 9-րդ հոդվածի 23-րդ կետը լրացնել 4-րդ ենթակետով հետևյալ բովանդակությամբ՝ «4) հայտնաբերված իրավախախտումների վերացման համար տալ հանձնարարականներ:».
     15. Նախագծի 10-րդ հոդվածի 7-րդ մասը «մարմնին» բառից հետո լրացնել «և ըստ ենթակայության՝ լիազոր մարմնին» բառերով:
      
     16.Նախագծով կարգավորված չէ տեսչական ստուգումների գործերով վարույթի ընթացքում քննություն իրականացնելու և որոշումներ կայացնելու կարգը:
    




 17.  «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ նախագիծ) վերաբերյալ հայտնում եմ հետևյալը.
  Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ օրենսգիրք) 14-րդ հոդվածի համաձայն՝ պաշտոնատար անձինք ենթակա են վարչական պատասխանատվության այնպիսի վարչական իրավախախտումների համար, որոնք կապված են կառավարման կարգի, պետական ու հասարակական կարգի, բնության, բնակչության առողջության պահպանության ոլորտում սահմանված կանոնները և մյուս այն կանոնները չպահպանելու հետ, որոնց կատարման ապահովումը մտնում է նրանց պաշտոնեական պարտականությունների մեջ:
   Օրենքի նախագծի 1-ին հոդվածով վարչական պատասխանատվություն է նախատեսվում կրթության բնագավառի օրենսդրության պահանջները խախտելու համար:
   Օրենսգրքի 254-րդ հոդվածով սահմանվում է, որ վարչական իրավախախտում կատարելու մասին արձանագրությունը կազմում են վարչական իրավախախտման վերաբերյալ գործի քննությունն իրականացնելու իրավասություն ունեցող պետական կամ տեղական ինքնակառավարման մարմինները (պաշտոնատար անձինք), իսկ վարչական դատարանի իրավասությանը վերապահված հարցերով համապատասխան մարմինները:
    Օրենքի նախագծով նախատեսված չեն կրթության բնագավառում վարչական իրավախախտումների վերաբերյալ արձանագրություն կազմելու կամ դրա անհրաժեշտության բացակայության հետ կապված իրավակարգավորումները: 
	1.Չի ընդունվել։
Հարկ է նշել, որ Նախագծի 5-րդ հոդվածի 1-ին մասում հստակ նշված է, որ տեսչական մարմինը վերահսկողություն է իրականացնում՝ կրթության բնագավառի օրենսդրության պահանջների, կրթության զարգացման պետական ծրագրի իրականացման, պետական կրթական չափորոշիչների պահանջների, կրթության իրավունքի իրացման ապահովման, կրթության բովանդակությանը համապատասխան կրթական գործընթացի կազմակերպման նկատմամբ վերահսկողության իրականացումը հետևյալ ուղղություններով՝ այդ թվում նաև՝ կրթության որակի ապահովմանն ուղղված ուսումնական հաստատությունների կանոնադրական պահանջների կատարման, ուսումնական հաստատությունների կառավարման մարմինների լիազորությունների իրականացման նկատմամբ: Այսինքն օրենսդրությամբ սահմանված պարտադիր պահանջների կամ պայմանների, և դրանց պահպանման նկատմամբ իրականացվող գործառույթը հանդիսանում է տեսչական վերահսկողության գործառույթ և վերջինս իրականացվում է «Տեսչական մարմինների մասին» և «Հայաստանի Հանրապետությունում ստուգումների կազմակերպման և անցկացման մասին» օրենքների շրջանակներում և դրանց համաձայն՝ համապատասխան ոլորտում վերահսկողություն իրականացնող տեսչական մարմնի կողմից: Վերոնշյալ գործընթացների տրամաբանական շարունակությունը նոր օրենքի համապատասխանեցումն է, և վերահսկողության գործառույթից բխող լիազորությունների վերապահումն է տեսչական մարմնին:
2. Չի ընդունվել։
Նախագծի 9-րդ հոդվածի 1-ին մասում հստակ նշված է, որ տեսչավորումների տարեկան ծրագիրը՝ տեսչական մարմնի գործունեության տարեկան ծրագրի մաս է:  Հետևաբար սույն հարցը կարգավորվում է «Տեսչական մարմինների մասին» օրենքի 7-րդ հոդվածի 7-րդ մասի 1-ին կետի պահանջին համապատասխան: Բացի այդ Նախագծի 2-րդ հոդվածում նշված են՝ Կրթության բնագավառի պետական վերահսկողության մասին օրենսդրությունը բաղկացած է Սահմանադրությունից, «Տեսչական մարմինների մասին» օրենքից և այլ օրենքներից և իրավական ակտերից, որոնցով սահմանված դրույթները տարածվում են նաև սույն օրենքի վրա: Այսպիսով՝ անհարկի կրկնորդությունները կարծում եմ ավելորդ են և ոչ նպատակահարմար:


















3.Ընդունվել է։
Նախագծից հանվել է «կրթակարգերի» բառերը:

4.Ընդունվել է։
Նախագծում «միջնորդությունների» բառը փոխարինվել է «միջնորդագրերի» բառով:

5. Չի ընդունվել։
Տեսչական մարմնի կատարված աշխատանքի հաշվետվությունները հրապարակվում եմ տեսչական մարմնի պաշտոնական կայքէջում, որը հասանելի է և՛ քաղաքացիների,  և՛ պատկան մարմինների համար: 

6.Ընդունվել է։
Նախագծում կատարվել է համապատասխան փոփոխությունը:

7.Ընդունվել է։
Նախագծում լրացվել է հրապարակման ժամկետը՝ երեք աշխատանքային օրվա ընթացքում:

8.Ընդունվել է։
Նախագծում կատարվել է համապատասխան լրացումը:
9.Չի ընդունվել։
Տեսչավորումը իրականացվելու է տվյալ պահին ուսումնական հաստատությունում իրականցվող կրթական գործընթացի որակը ստուգելու համար:

10. Չի ընդունվել։
Ներկայացված դիրքորոշումը բովանդակային առումով ընդունելի է, սակայն առաջարկվող կարգավորումը նախատեսվել է պայմանավորված իրավակիրառ պրակտիկայում առկա իրավիճակով, ըստ այդմ, առաջարկվում է Նախագծով սահմանվող կարգավորումը թողնել անփոփոխ՝ գործնականում հնարավոր տարընթերցումները բացառելու նպատակով։









11. Ընդունվել է։
Նախագծից «հիման» բառից առաջ «վրա» բառը հանվել է:

12. Չի ընդունվել։
Պարզաբանումը ներկայացված է 5-րդ կետում:


13. Չի ընդունվել։
Պարզաբանումը ներկայացված է 5-րդ կետում:


14. Չի ընդունվել։
Նախագծում 9-րդ հոդվածը չունի 23-րդ մաս:

15. Չի ընդունվել։
Պարզաբանումը  ներկայացված է 5-րդ կետում:

16.Չի ընդունվել։
Նախագծի 6-րդ հոդվածի 2-րդ մասով նախատեսված է, որ սահմանված վերահսկողության ձևերի հետ կապված վարույթի նկատմամբ կիրառվում են «Վարչարարության հիմունքների և վարչական վարույթի մասին» Հայաստանի Հանրապետության օրենքի դրույթները, եթե այլ բան նախատեսված չէ սույն օրենքով:

17.Չի ընդունվել։
Հարկ է նշել, որ Վարչական իրավախախտումների վերաբերյալ օրենսգիրքը լրացվում է նոր 244.19-րդ հոդվածով «244.19. Կրթության բնագավառում վերահսկողություն իրականացնող տեսչական մարմինը», որով սահմանվում է Կրթության տեսչական մարմնի կողմից կրթության բնագավառը կարգավորող օրենսդրության պահանջները խախտելու դեպքում վարչական պատասխանատվության միջոցներ կիրառելու  հնարավորություն: Այսինքն՝ Կրթության տեսչական մարմինը վարչական իրավախախտման վերաբերյալ վարույթն իրականացնելու է Վարչական իրավախախտումների վերաբերյալ օրենսգրքով սահմանված կարգով և պահանջների պահպանմամբ:



		      3. Ֆինանսների նախարարություն

	07.08.2023թ.

	
	N 034/46552-2023

	Դիտողություններ և առաջարկություններ չունի:

	1. Ընդունվել է։

	4. Էկոնոմիկայի նախարարություն

	10.08.2023թ.

	
	N 033/47161-2023

	1․ «Կրթության բնագավառում պետական վերահսկողության մասին» օրենքի նախագծի 5-րդ հոդվածի 1-ին մասի 2-րդ և 4-րդ կետերում օգտագործվում է «միջնորդագիր» բառը, իսկ 8-րդ կետում «միջնորդություններ» բառը։ Այդ առումով անհրաժեշտ է հստակեցնել բառերի օգտագործումը՝ «Նորմատիվ իրավական ակտերի մասին» օրենքի 15-րդ հոդվածի պահանջների համաձայն։ 



          2․ Նախագծի 6-րդ հոդվածում «2-րդ մասում» բառերը փոխարինել «1-ին մասում» բառերով։ Նույն հոդվածի 1-ին մասում «ընթացակարգերի» բառը փոխարինել «ձևերի» բառով՝ համաձայն հոդվածի վերնագրի, քանի որ խոսքը գնում է կրթության բնագավառի վերահսկողության ձևերի մասին։ 
3․ 9-րդ հոդվածի 6-րդ մասում պետք է նշել թե ծրագիրը և դրանում կատարված փոփոխությունները ինչ ժամկետում են տեղադրվում տեսչական մարմնի պաշտոնական ինտերնետային կայքում։ Նույն հոդվածի 14-րդ մասում նշել տեսչավորման ժամկետը երկարացնելու իրավական հիմքերը։
4․ 13-րդ հոդվածի 2-րդ մասից հանել «ու իրավական ակտերով» բառերը, քանի որ տեսչական մարմնի ծառայողի պարտականությունները կարող են սահմանվել միայն օրենքով՝ համաձայն Սահմանադրության 6-րդ հոդվածի պահանջների։ 
5․ 17-րդ հոդվածում «պաշտոնական հրապարակմանը հաջորդող տասներորդ օրվանից» բառերը փոխարինել «հրապարակման օրվան հաջորդող տասներորդ օրը» բառերով՝ համաձայն «Նորմատիվ իրավական ակտերի մասին» օրենքի 23-րդ հոդվածի։
6.Հայտնում ենք նաև, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չկան։
	1.Չի ընդունվել։
«Տեսչական մարմինների մասին» օրենքի 6-րդ հոդվածի 1-ին մասի 4-րդ կետի համաձայն՝ տեսչական մարմինների լիազությունն է ֆիզիկական և իրավաբանական անձանց տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրերի ներկայացումը լիցենզավորող մարմիններ, հետևաբար սույն նախագծով կիրառվում է գործող օրենքով սահմանված բառը:

2. Ընդունվել է։
Նախագծում կատարվել է համապատասխան փոփոխությունները:

3.Ընդունվել է։
Նախագծում լրացվել է համապատասխան ժամկետը:

4.Ընդունվել է։
Նախագծում կատարվել է համապատասխան փոփոխությունը: 


5. Ընդունվել է։
Նախագծում կատարվել է համապատասխան փոփոխությունը:

6. Ընդունվել է։


	5.1 Տարածքային կառավարման և ենթակառուցվածքների նախարարություն
	09.08.2023թ.

	
	N 025/47009-2023

	 Համաձայն  «Կրթության բնագավառի պետական վերահսկողության մասին» ՀՀ օրենքի 5-րդ հոդվածի 1-ին մասի 1-ին կետի զ. ենթակետի՝ «լիազոր մարմնի, տարածքային կառավարման մարմնի կամ համայնքի ավագանու և համայնքի ղեկավարի հրամանների, հրահանգների, հանձնարարականների, պարտադիր կատարման շրջաբերականների կատարում.»։
Հարկ ենք համարում նշել, որ համաձայն «Տարածքային կառավարման մասին» օրենքի 5-րդ հոդվածի 3-րդ մասի «Մարզպետն ընդունում է որոշումներ», իսկ «Տեղական ինքնակառավարման մասին» օրենքի 13-րդ հոդվածի 12-րդ մասի համաձայն՝ «Համայնքի ավագանին օրենքով սահմանված կարգով ընդունում է որոշումներ, որոնք ենթակա են կատարման համայնքի տարածքում», նույն օրենքի 35-րդ հոդվածի 1-ին մասի 4-րդ կետի՝ համայնքի ղեկավարը «իր իրավասության շրջանակում ընդունում է որոշումներ, կազմում է արձանագրություններ և արձակում կարգադրություններ.»։
Հաշվի առնելով վերը նշվածը՝ առաջարկում ենք ենթակետը խմբագրել։

ՀՀ Արագածոտնի մարզպետի աշխատակազմ

1. «Կրթության բնագավառի պետական վերահսկողության մասին» ՀՀ օրենքի 6-րդ հոդվածի 2-րդ մասում «2-րդ մասով» բառերը փոխարինել «1-ին մասով» բառերով, իսկ «ԳԼՈՒԽ 5» բառերը փոխարինել «ԳԼՈՒԽ 4» բառերով։

ՀՀ Տավուշի մարզպետի աշխատակազմ
1. համաձայն «Կրթության բնագավառի պետական վերահսկողության մասին» ՀՀ օրենքի նախագծի 8-րդ հոդվածի 1-ին կետի՝ «Լիազոր մարմնում, տարածքային կառավարման և տեղական ինքնակառավարման մարմիններում ստուգումներն իրականացվում են Հայաստանի Հանրապետության վարչապետի հանձնարարությամբ կամ համաձայնությամբ, ինչպես նաև Լիազոր մարմնի կամ Տարածքային կառավարման և ենթակառուցվածքների նախարարության առաջարկությունների հիման վրա», առաջարկում ենք «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 244.19-րդ հոդվածի 2-րդ կետում կատարել լրացում և շարադրել հետևյալ խմբագրությամբ. «Կրթության բնագավառում վերահսկողություն իրականացնող տեսչական մարմնի անունից վարչական տույժեր նշանակելու իրավունք ունեն տեսչական մարմնի ղեկավարը և նրա տեղակալը, իսկ Լիազոր մարմնի, տարածքային կառավարման և տեղական ինքնակառավարման մարմինների դեպքում՝ վարչական տույժեր նշանակվում են Հայաստանի Հանրապետության վարչապետի համաձայնությամբ»:
	1.Ընդունվել է։
Նախագծի 5-րդ հոդվածի 1-ին մասի 1-ին կետի զ. ենթակետում լրացվել է «որոշում» բառը:
















1.Ընդունվել է։
Նախագծում կատարվել է համապատասխան փոփոխությունը:


1.Չի ընդունվել։
Վարչական իրավախախտումների վերաբերյալ օրենսգրքի 9-րդ հոդվածի համաձայն՝ վարչական իրավախախտում (զանցանք) է համարվում պետական կամ հասարակական կարգի, պետության անվտանգության ապահովման, սոցիալիստական սեփականության, քաղաքացիների իրավունքների և ազատությունների, կառավարման սահմանված կարգի դեմ ոտնձգվող հակաիրավական, մեղավոր (դիտավորյալ կամ անզգույշ) այնպիսի գործողությունը կամ անգործությունը, որի համար օրենսդրությամբ նախատեսված է վարչական պատասխանատվություն: Ուստի, եթե որևէ արարք նախատեսված է Վարչական իրավախախտումների վերաբերյալ օրենսգրքով, ապա դրա համար պետք է կիրառվի վարչական պատասխանատվություն՝ անկախ այն հանգամանքից այն հայտնաբերվել է որևէ պետական մարմնի կամ պաշտոնատար անձի համամաձայնությամբ, հանձնարարականի կամ առաջարկության հիման վրա իրականացված վարչարարության արդյունքով։

	5.2 Տարածքային կառավարման և ենթակառուցվածքների նախարարություն
	17.08.2023թ.

	
	N 025/48617-2023

	1. Նախագծի 3-րդ հոդվածի 1-ին մասի 2-րդ կետը խմբագրել՝ «տեսչական մարմին՝ կրթության բնագավառում պետական վերահսկողություն և օրենքով սահմանված այլ գործառույթներ իրականացնող` Կրթության տեսչական մարմին» բառերը փոխարինել «կրթության տեսչական մարմին՝ կրթության բնագավառում պետական վերահսկողություն և օրենքով սահմանված այլ գործառույթներ իրականացնող մարմին» բառերով:

2. նախագծի 3-րդ հոդվածի 1-ին մասի 7-րդ կետում «պետական, տարածքային կառավարման կամ տեղական ինքնակառավարման մարմինների կազմում» բառերն առաջարկում ենք փոխարինել «պետական, տարածքային կառավարման մարմինների կամ համայնքապետարանների կազմում» բառերով:
Նույն առաջարկը վերաբերելի է նաև 5-րդ հոդվածի 1-ին մասի 1-ին կետի «ժբ» պարբերությանը,
















3. նախագծի 8-րդ հոդվածի վերնագրում և տեքստում «տեղական ինքնակառավարման մարմիններ» բառերն առաջարկում ենք փոխարինել «համայնքապետարաններ» բառով: Նույն հոդվածի «Տարածքային կառավարման և ենթակառուցվածքների նախարարության» բառերն առաջարկում ենք փոխարինել «տարածքային կառավարման բնագավառի պետական լիազոր մարմնի» բառերով,
4. նախագծի 9-րդ հոդվածի 6-րդ մասում առաջարկում ենք «աշխատանքային օրվա» բառերը փոխարինել «մեկ աշխատանքային օրվա» բառերով
5. հիմք ընդունելով «Նորմատիվ իրվական ակտերի մասին» ՀՀ օրենքի 15-րդ հոդվածը՝ խնդրում ենք հստակեցնել Նախածգի 9-րդ և 14-րդ հոդվածներում կիրառվող «մասնագետ» և «մասնագետ (փորձագետ)» տերմինները, քանի որ Նախագծի 9-րդ հոդվածում մասնագետները պարզաբանվում են որպես փորձագետներ, այնինչ 14-րդ հոդվածում մասնագետները և փորձագետները նշվում են որպես առաձին կատեգորիայի անձինք:
6. «Տեղական ինքնակառավարման մասին» ՀՀ օրենքի 6-րդ հոդվածի 1-ին մասի համաձայն՝ «տեղական ինքնակառավարման մարմիններն են համայնքի ավագանին և համայնքի ղեկավարը»: «Հանրային ծառայության մասին» ՀՀ օրենքի համաձայն՝ համայնքային ծառայությունը մասնագիտական գործունեություն է, որն ուղղված է Հայաստանի Հանրապետության օրենքներով և համապատասխան ավագանու որոշումներով տեղական ինքնակառավարման մարմիններին վերապահված լիազորությունների իրականացմանը: Ելնելով վերոգրյալից առաջարկում ենք Նախագծի 9-րդ հոդվածի 15-րդ մասի 3-րդ կետը խմբագրել՝ հստակեցնելով «համայնքային մարմիններ» բառակապակցությունը:
7. նախագծի 10-րդ հոդվածի 2-րդ մասի 2-րդ նախադասությունը վերաշարադրել հետևյալ կերպ՝ «Դիտարկման իրականացման հրամանը ծանոթացման նպատակով ուսումնական հաստատության ղեկավարին կամ նրան փոխարինող պաշտոնատար անձին ներկայացվում է առձեռն տեղում՝ ուսումնական հաստատությունում՝ դիտարկումը սկսելուց առաջ:» 
	1.Չի ընդունվել։
Ներկայացված դիրքորոշումը բովանդակային առումով ընդունելի է, սակայն առաջարկվող կարգավորումը նախատեսվել է պայմանավորված իրավակիրառ պրակտիկայում առկա իրավիճակով, ըստ այդմ, առաջարկվում է Նախագծով սահմանվող կարգավորումը թողնել անփոփոխ՝ գործնականում հնարավոր տարընթերցումները բացառելու նպատակով։
2.Չի ընդունվել։
Հիմք ընդունելով այն հանգամանքը, որ «Տարածքային կառավարման մասին» օրենքի 7-րդ հոդվածի 2-րդ մասի համաձայն՝ մարզպետն իր իրավասության սահմաններում տարածքային քաղաքականությունը համապատասխան բնագավառներում իրականացնում է իր աշխատակազմի, մարզային ենթակայության կազմակերպությունների միջոցով, ինչպես նաև պետական կառավարման համակարգի այլ մարմինների տարածքային ստորաբաժանումների գործունեությունը համակարգելու միջոցով` ապահովելով մարզային նշանակության խնդիրների լուծմանն ուղղված փոխհամաձայնեցված գործողությունների կատարումը: Այսինքն վերահսկողության սուբյեկտ լինելու են ոչ միայն համայնքապետարանները այլ նաև՝ պետական, տարածքային կառավարման կամ տեղական ինքնակառավարման մարմինների կազմում գործող կամ դրանց ստեղծած կամ դրանց ենթակայությամբ գործող՝ կրթության հարցերով զբաղվող ստորաբաժանում կամ կազմակերպություն, այդ իսկ պատճառով կիրառվում է «պետական, տարածքային կառավարման կամ տեղական ինքնակառավարման մարմինների» բառակապակցությունը, որը ընդգրկում է վերոգրյալ երկու ոլորտների կարգավորումները:
3.Չի ընդունվել։
Պարզաբանումը ներկայացված է 2-րդ կետում:



4. Ընդունվել է։
Նախագծի 9-րդ հոդվածի 6-րդ մասը լրամշակվել է:


5. Ընդունվել է։
Նախագծից հանվել է փորձագետ բառը:






6.Ընդունվել է։
Նախագծի 9-րդ հոդվածի 14-րդ մասի 3-րդ կետում «համայնքային մարմիններ» բառերը փոխարինվել են «տեղական ինքնակառավարման մարմինների» բառերով:






7. Ընդունվել է մասնակի։
Նախագծի 10-րդ հոդվածի 2-րդ մասի 2-րդ նախադասությունը խմբագրվել է:  


	6. Կրթության տեսչական մարմին
	07.08.2023թ.

	
	N 031.1/46545-2023

	Նախագծի՝
1․ 3-րդ հոդվածի՝
1) 1-ին մասի 7-րդ կետում «նախադպրոցական» բառը հանել փակագծերից և լրացնել «վերահսկվող սուբյեկտ՝» բառերից հետո,
2) 2-րդ մասը ««Հաշմանդամություն ունեցող անձանց իրավունքների մասին»» բառերից հետո լրացնել «, «Հայաստանի Հանրապետությունում ստուգումների կազմակերպման և անցկացման մասին»» բառերով։

2․ 5-րդ հոդվածի՝
1) 1-ին մասի 1-ին կետը շարադրել նոր խմբագրությամբ՝ հետևյալ բովանդակությամբ․
«1) կրթության բնագավառի օրենսդրության և պետական կրթական չափորոշիչների պահանջների կատարման, կրթության զարգացման պետական ծրագրի իրականացման, կրթության իրավունքի իրացման ապահովման, կրթության բովանդակությանը համապատասխան կրթական գործընթացի կազմակերպման նկատմամբ վերահսկողության իրականացումը հետևյալ ուղղություններով՝»,
2) 1-ին մասի 1-ին կետի «բ» ենթակետում «կարողությունների» բառը փոխարինել «կարողունակությունների» բառով,
3) 1-ին մասի 1-ին կետի «գ» ենթակետում «ընդունելության,» բառից հետո լրացնել «ազատման,» բառով, «,ուսուցման կարգերի» բառերը փոխարինել «և այլ նորմատիվ իրավական ակտերի» բառերով,
4) 1-ին մասի 1-ին կետի «թ» ենթակետում «ուսուցչի» բառը փոխարինել «մանկավարժական աշխատողի» բառերով,
5) 1-ին մասի 2-րդ կետում «բնագավառի հարաբերությունները» բառերը փոխարինել «բնագավառը» բառով, «կարգադրագրեր» բառից հետո լրացնել «,կարգադրություններ» բառով,
6) 1-ին մասի 9-րդ կետը «վերաբերյալ» բառից հետո լրացնել «օրենսդրությամբ նախատեսված դեպքերում և կարգով» բառերով։

3․ 6-րդ հոդվածի 2-րդ մասում «2-րդ» բառը փոխարինել «1-ին» բառով։

4․ 9-րդ հոդվածի՝
1) 1-ին մասում «Տեսչավորումը որպես կանոն» բառերը փոխարինել «Տեսչավորումն» բառով,
2) 1-ին մասի 2-րդ կետը «կարգադրագրեր» բառից հետո լրացնել «,կարգադրություններ» բառով,
3) 12-րդ մասից հանել «ծանոթացման նպատակով» բառերը,
4) 15-րդ մասի 5-րդ կետում «կետի 1-3-րդ ենթակետերով» բառերը փոխարինել «մասի 1-3-րդ կետերով» բառերով։
5․ 12-րդ հոդվածի 1-ին մասի 5-րդ կետում «կարգադրագրեր» բառից հետո լրացնել «,կարգադրություններ» բառով։

6․ 15-րդ հոդվածի 1-ին մասի 5-րդ կետում «կարգադրագրերը» բառից հետո լրացնել «,կարգադրությունները» բառով։

7․ Նախագծի ողջ տեքստում՝
1) «և (կամ)» բառերը փոխարինել «կամ» բառով,
2) օրենքների անվանումները հիշատակելիս հանել «Հայաստանի Հանրապետության» բառերը, բացառությամբ, երբ այդ բառերը վերնագրի մաս են կազմում,
3) այն դեպքում, երբ եզակի թվով նշված բառերից հետո փակագծում նշված են նույն բառերը հոգնակի թվով՝ հանել փակագծերն ու հոգնակի թվով նշված բառերը։ 
	

1.Ընդունվել է։
Կատարվել է առաջարկությամբ ներկայացված փոփոխությունները:





2.Ընդունվել է։
Նախագծում կատարվել է առաջարկվող փոփոխությունները:






















3.Ընդունվել է։
Նախագծում կատարվել է առաջարկվող փոփոխությունը:


4.Ընդունվել է։
Նախագծում կատարվել է առաջարկվող փոփոխությունները:



5.Ընդունվել է։
Նախագծում կատարվել է առաջարկվող փոփոխությունները:

6.Ընդունվել է։
Նախագծում կատարվել է առաջարկվող փոփոխությունը:

7.Ընդունվել է։
Նախագծում կատարվել է առաջարկվող փոփոխությունները:

	7.Կրթության, գիտության, մշակույթի և սպորտի նախարարարություն
	10.08.2023

	
	N 031/47320-2023

	1.«Կրթության բնագավառի պետական վերահսկողության մասին» օրենքի նախագիծը (այսուհետ՝ նախագիծ) արդեն իսկ ներկայացված է եղել Կրթության, գիտության, մշակույթի և սպորտի նախարարություն, որը նախագծի վերաբերյալ ներկայացրել է լայնածավալ առաջարկություններ և դիտողություններ: Սակայն ներկայացված նոր նախագծում մեծամասամբ արված առաջարկությունները չեն ընդունվել: Նախագծին կից ներկայացված չէ ամփոփաթերթ, որից պարզ չէ թե ինչ հիմնավորմամբ և պատճառաբանությամբ արված առաջարկությունները չեն ընդունվել: Առաջարկում ենք նախագծի 5-րդ հոդվածի 1-ին մասի 1-ին կետը լրացնել նոր ենթակետով՝
«ժգ. Բարձրագույն կրթական ծրագրեր իրականացնող ուսումնական հաստատությունների համար լիցենզավորման համապատասխան կարգերով սահմանված լիցենզիայի պարտադիր պահանջների և պայմանների նկատմամբ վերահսկողություն»:

2.Եվս մեկ անգամ վերահաստատում ենք մեր դիրքորոշումը և նախագծի վերաբերյալ հայտնում ենք, որ նախագծի վերնագիրը անհրաժեշտ է վերանայել՝ ի նկատի ունենալով «Նորմատիվ իրավական ակտերի մասին» օերնքի 12-րդ հոդվածի 1-ին մասի պահանջը: Օրենքի նախագծի՝ «Կրթության բնագավառի պետական վերահսկողության մասին» անվանումը չի համապատասխանում օրենքի նախագծի բովանդակությանը, քանի որ նախագծով կարգավորվում են ընդհամենը կրթական տեսչական մարմնի վերահսկողական գործառույթները: Այնինչ կրթության բնագավառի վերահսկողությունը շատ ավելի լայն գործառույթների և պետական մարմինների շրջանակ է ենթադրում, ինչպես նաև նախագծի կարգավորման տիրույթից դուրս է մնում կրթության բնագավառի բարձրագույն և հետբուհական կրթության հատվածը: 	Բացի այդ նախագծով տեսչական մարմնին վերապահվող մի շարք գործառույթներ, մասնավորապես նախագծի 15-րդ կետով սահմանված՝ տեսչավորման ընթացքում իրականացվող գործողություններին,  չեն բխում «Տեսչական մարմինների մասին» օրենքի 6-րդ հոդվածի բովանդակությունից և հակասում եմ կրթության ոլորտը կարգավորող մի շարք իրավական ակտերի կարգավորումների տրամաբանությանը:    
3.Միևնույն ժամանակ հայտնում ենք, որ Կրթության, գիտության, մշակույթի և սպորտի նախարարությունը «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չունի:
	1.Ընդունվել է մասնակի։
Նախագիծը լրամշակվել է հաշվի առնելով նախկինում ներկայացված առաջարկությունները:
 Միաժամանակ հայտնում եմ, որ Նախագծի 5-րդ հոդվածի 1-ին մասի 1-ին կետը լրացվել է նոր «ժգ» ենթակետով. 









2.Չի ընդունվել։
Հարկ է նշել, որ Նախագծով կարգավորվում են ընդամենը Կրթության տեսչական մարմնի վերահսկողական գործառույթները: Կարգավորումներ են առաջարկվում ոլորտում առկա բացերը լրացնելու համար՝ նոր գործիքակազմերի կիրառմամբ, որը կապահովի նշված խնդիրների համակողմանի կարգավորումը՝ կրթության բնագավառի առաձնահատկությունների հաշվառմամբ: Ավելին, Կրթության տեսչական մարմինը կրթության բնագավառում պետական վերահսկողություն իրականացնող միակ պետական մարմինն է, ինչը բխում է նաև «Տեսչական մարմինների մասին» օրենքի 19-րդ հոդվածի 4-րդ մասից, որի համաձայն՝ տվյալ բնագավառում վերահսկողություն իրականացնող այլ մարմին գործել չի կարող:
 Միաժամանակ տեղեկացնում եմ որ «Տեսչական մարմինների մասին» օրենքը լրամշակվել է և ներկայացվել է պատկան մարմինների կարծիքներին:


3.Ընդունվել է։

 


	8.Աշխատանքի և սոցիալական հարցերի նախարարություն
	10.08.2023

	
	N 040/47218-2023

	1. «Կրթության բնագավառի պետական վերահսկողության մասին» օրենքի նախագծի (այսուհետև՝ Նախագիծ) 9-րդ հոդվածի 11-րդ մասում հստակեցման է ենթակա, թե մասնագետները (փորձագետները) ինչ ընթացակարգով և ինչ փաստաթղթային հիմքերով (եթե նախատեսվում է պայմանագրի կնքում, ապա ի՞նչ տեսակի) են ներգրավվելու տեսչավորմանը։





2. Նախագծի 9-րդ հոդվածի 11-րդ մասում միաժամանակ հստակեցման է ենթակա նաև, թե ինչ է ենթադրվում մասնագետների (փորձագետի) օրենսդրությամբ սահմանված կարգով վճարում ասելով, և որն է այդ կարգը։




3. Նախագծի 9-րդ հոդվածի 15-րդ մասի 3-րդ կետում «աշխատակիցների» բառն առաջարկում ենք փոխարինել «աշխատողների» բառով։


4. Առաջարկում ենք վերաձևակերպել Նախագծի 10-րդ հոդվածի 5-րդ մասի «(...) անձին կարող են ներկայացվել առաջարկություններ, ինչպես նաև տրվել հանձնարարականներ (կարգադրագրեր)՝ բացահայտված խախտումները վերացնելու վերաբերյալ` դրանց կատարման համար սահմանելով ժամկետներ» հատվածը, քանի որ ներկայացված ձևակերպմամբ ստացվում է, որ բացահայտված խախտումները վերացնելու համար հանձնարարականներ կարող են նաև չտրվել։ Մինչդեռ, եթե բացահայտվում է խախտում, ապա խախտումները վերացնելու համար հանձնարարականներ տալը պետք է լինի պարտադիր։
5.Միաժամանակ տեղեկացնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի վերաբերյալ առաջարկություններ չունենք։
	1.Ընդունվել է։
Մասնագետների ներգրավումը Կրթության տեսչական մարմնի՝ իր կանոնադրական նպատակի՝ կրթության որակի բարձրացումն ապահովելու տեսանկյունից ունի ռազմավարական նշանակություն: Կրթության որակի նկատմամբ պատշաճ վերահսկողություն իրականացնելու համար համապատասխան մասնագետների ներգրավումը անհրաժեշտություն է: Հետևաբար մասնագետի հետ կնքվելու է ծառայությունների մատուցման պայմանագիր:

2.Ընդունվել է։
Նախագծում կատարվել է հետևյալ լրացումը՝ մասնագետին վճարումը կատարվելու է Հայաստանի Հանրապետության պետական բյուջեով տեսչական մարմնին հատկացված միջոցների հաշվին՝ (մասնագետը վճարվում է  «Նվազագույն ամսական աշխատավարձի մասին» օրենքի 1-ին հոդվածով նախատեսված չափով:):

3.Ընդունվել է։
Նախագծում կատարվել է համապատասխան փոփոխությունը:

4. Ընդունվել է։
Նախագծում կատարվել է համապատասխան փոփոխությունները:






5.Ընդունվել է։

	9.Կրթության, գիտության, մշակույթի և սպորտի նախարարություն
	07.02.2024

	
	N 031/8886-2024

	Նախագծի լրամշակված տարբերակի վերաբերյալ ներկայացնում եմ հետևյալ առաջարկությունները.    
 1.Օրենքի 1-ին հոդվածով սահմանվում է, որ օրենքի կարգավորման շրջանակն է կրթության բոլոր աստիճաններում օրենսդրությամբ սահմանված պահանջների պահպանման նկատմամբ տեսչական վերահսկողության կազմակերպման և իրականացման հարցերի կարգավորումը: Կրթության կազմակերպումը տարբեր աստիճաններում ունի առանձնահատկություններ, որոնք կարգավորվում են տվյալ կրթական աստիճանը կարգավորող օրենքով և իրավական այլ ակտերով: Ներկայացված օրենքի նախագծով նախատեսվում է տեսչավորում իրականացնել բոլոր կրթական աստիճաններում, սակայն առանձնացված չէ յուրաքանչյուր կրթական աստիճանում տեսչավորում իրականացման առանձնահատկությունները: Կրթության յուրաքանչյուր աստիճանի տեսչավորումը՝ կապված կրթության կազմակերպման առանձնահատկությամբ, ենթադրում է տեսչավորման հստակ և տարբերակված մոտեցումներ, որը ներկայացված օրենքի նախագծում բացակայում է: Առաջարկում ենք օրենքի նախագիծը վերանայել՝ յուրաքանչյուր կրթական աստիճանի տեսչավորման համար սահմանելով առանձին հոդվածներ:
  




















  2.Օրենքի նախագծով ամբողջական  կարգավորում չեն ստացել լիցենզավորման հետ կապված տեսչական մարմինի գործառույթները, մասնավորապես նախագծի 5-րդ հոդվածի 1-ին մասի 1-ին կետի ժգ. պարբերությամբ` լիցենզիայի պարտադիր պահանջների և պայմանների նկատմամբ վերահսկողություն սահմանված է միայն բարձրագույն կրթական ծրագրեր իրականացնող ուսումնական հաստատությունների համար:  Միաժամանակ, նախագծում հստակ չէ թե որ գործառույթի դեպքում են լիազոր մարմնին ներկայացվում միջնորդագրեր նախադպրոցական ծառայության կամ կրթական ծրագրով տրված լիցենզիաների կասեցման կամ դադարեցման համար:










       3.Կրթության ոլորտի տեսչավորումը ներկայացված նախագծով իրականացնելու համատեքստում կարևոր է նաև համապատասխան փոփոխություններ և լրացումներ նախատեսել նաև կրթության ոլորտը կարգավորող այլ օրենքներում ևս, որը հնարավորություն կտա տեսչավորման գործընթացի կազմակերպումը իրականացնել կրթության ոլորտը կարգավորող ընդանուր օրենսդրական կարագավորումների շրջանակում:
   
      4.Հոդված 12-ի 1-ին մասի 4) կետում սահմանվում է՝ վերցնել փաստաթղթեր, կրկնօրինակներ, պատճեններ, քաղվածքներ, իրեր, և այլ անհրաժեշտ նյութեր, որոնք անմիջականորեն առնչվում են վերահսկողության նպատակներին և չեն խոչընդոտում վերահսկվող սուբյեկտի բնականոն աշխատանքին: Նման սահմանման դեպքում տեղի կունենա հակասություն և դժվար կլինի հիմնավորել որքանով է վերցված՝ փաստաթղթեր, կրկնօրինակներ, պատճեններ, քաղվածքներ, իրեր, և այլ անհրաժեշտ նյութեր խոչընդոտում կամ չեն խոչընդոտում սուբյեկտի բնականոն աշխատանքը:
	1․ Ընդունվել է։
 Նախագծով որպես Կրթության տեսչական մարմնի կողմից իրականացվող վերահսկողական գործիքի տեսակ սահմանվել է տեսչավորումը, որի հիմնականում ուղղված է կրթության որակի գնահատմանը։ Ավելին, սահմանվել է նաև կարգավորում առ այն, որ ձևաթղթերը, որպես տեսչավորման ընթացքում օգտագործվող կարևոր միջոց, հաստատվել են տեսչական մարմնի ղեկավարի և ԿԳՄՍԻ-ի համատեղ հրամանի միջոցով՝ հաշվի առնելով տվյալ կրթական ծրագրի առանձնահատկությունները։ Միաժամանակ նախագծով մանրամասն ներկայացված է տեսչավորման ընթացքում իրականացվող գործողությունների շրջանակը, որոնք են՝ գրավոր առաջադրանքների, թեստերի կամ այլ միջոցներով սովորողների գիտելիքների գնահատումը, ուսումնական պարապմունքների (դասերի) լսումները, ուսումնական հաստատությունում բարոյահոգեբանական մթնոլորտի վերլուծության կամ կրթական գործընթացի կազմակերպման առանձին խնդիրների պարզաբանման նպատակով տեսչավորման ընթացքում սովորողների, նրանց ծնողների, կառավարման և տեղական ինքնակառավարման մարմինների, ուսումնական հաստատության աշխատողների հետ հանդիպումների կամ վերջիններիս շրջանում հարցումների իրականացումը, նշված գործողությունների արդյունքների հիման վրա ուսուցչի (մանկավարժական աշխատողի)՝ տվյալ առարկայի (առարկայական կամ մոդուլային ծրագրերի) դասավանդման բնութագրի կազմումը՝ ըստ ձևաթղթերի: Այլ կերպ ասած՝ հոդվածի նպատակն այն հիմնական վարչական միջոցների սահմանումն է, որոնց օգտագործմամբ տեսչական մարմինը կարողանալու է պարզել ու գնահատել տվյալ ուսումնական հաստատություններում կրթության որակը, որոնք, մեր գնահատմամբ, սպառիչ են։ Կարևորում ենք նաև այն հանգամանքը, որ այդ միջոցներից յուրաքանչյուրը, ինչպես արդարացիորեն նշվել է նաև դիտարկմամբ, կրթության համակարգի տարբեր աստիճաններում ունենալու է գործնական տարբեր կիրառություն և ենթադրելու է գնահատման տարբեր չափանիշների կիրառում։

2․ Պարզաբանում։
«Տեսչական մարմինների մասին» օրենքի 6-րդ հոդվածի 1-ին մասին համաձայն՝  տեսչական մարմնի նպատակն օրենքով սահմանված դեպքերում և կարգով իր վերահսկողության ոլորտում անվտանգության և (կամ) օրենսդրության պահանջների պահպանման ապահովումն է, որին համապատասխան` տեսչական մարմինը ֆիզիկական և իրավաբանական անձանց տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրեր է ներկայացում լիցենզավորող մարմիններ: 
Այս առումով Նախագծով սահմանվել են տեսչական մարմնի կողմից իրականացվող վերահսկողության կոնկրետ ձևերն ու դրա իրականացման կարգը։ Միաժամանակ, տեսչական մարմինը «ՀՀ-ում ստուգումների կազմակերպման և անցկացման մասին» օրենքով սահմանված կարգով իրականացնում է նաև ստւգումներ։ Ըստ այդմ լիցենզիայի պայմանների և պահանջների խախտումներ կարող են հայտնաբերվել վերահսկողության նշված ձևերից ցանկացածի իրականացման շրջանակում։
3. Ընդունվել է։
Համապատասխան լրացումներ է իրականացվել նաև «Կրթության մասին» օրենքում։





4. Պարզաբանում։
Հարկ է նշել, որ տեսչական մարմնի նպատակն է ոչ թե խոչընդոտներ ստեղծելն է ուսումնական հաստատության գործունեության համար այլ,  օրենքով սահմանված դեպքերում և կարգով կրթության ոլորտներում օրենսդրության պահանջների պահպանման ապահովումն է, կրթության որակի բարձրացումը և կրթական ծրագրերի յուրացման ապահովմանն աջակցումը,  ինչպես նաև նշված ոլորտներում կանխարգելիչ միջոցառումների իրականացումը: Հետևաբար տեսչական մարմնի ծառայողները՝ յուրաքանչյուր դեպքում իրեր և այլ նյութերի վերցնելիս, հաշվի առնելով կոնկրետ փաստաթղթի կամ առարկայի բնույթն ու այլ հանգամանքներ համապատասխան ուսումնական հաստատության հետ է պարզաբանելու, թե արդյոք դրանց վերցնելը չի խոչընդոտելու վերահսկվող սուբյեկտի բնականոն աշխատանքին։ Միաժամանակ, եթե փաստաթուղթ վերցները խոչընդոտելու է ուսումնական հաստատության գործունեությունը, Նախագծով նախատեսված է որ տեսչական մարմնի ծառայողը վերցնելու է համապատասխան փաստաթղթերի պատճենները: Հարկ ենք համարում կարևորել, որ համանման դրույթ նախատեսված է նաև «ՀՀ-ում ստուգումների կազմակերպման և անցկացման մասին» օրենքով։


	10. Արդարադատության նախարարություն
	21.03.2024

	
	N 035/19272-2024

	1. ««Կրթության բնագավառի տեսչական վերահսկողության մասին» օրենքի նախագծի (այսուհետ՝ Նախագիծ) 1-ին հոդվածի կապակցությամբ հայտնում ենք հետևյալը.
 Նորմատիվ իրավական ակտերի մասին օրենքի 13-րդ հոդվածի 8-րդ մասում սահմանվում է, որ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները։ Հիմք ընդունելով նշվածը և հաշվի առնելով այն հանգամանքը, որ Հանրակրթության մասին օրենքի 3-րդ հոդվածի 1-ին մասի 1-ին կետում սահմանվում է հանրակրթության հասկացությունը հանրակրթություն` անձի ուսուցման և դաստիարակության գործընթաց, որն իրականացվում է նախադպրոցական, տարրական, հիմնական, միջնակարգ կրթության հիմնական և լրացուցիչ ծրագրերով.՝ առաջարկում ենք Նախագծի 1-ին հոդվածում բացառել կարգավորումների անհիմն կրկնությունը։ Նույն դիտարկումը վերաբերելի է նաև Նախագծի համանման այլ կարգավորումներին:
Միաժամանակ, հարկ է նկատել, որ Նախագծի 1-ին հոդվածում կրթության ոլորտները թվարկելիս նշում է կատարվում արտադպրոցական կրթության մասին և միևնույն ժամանակ չի քննարկվում լրացուցիչ կրթության հարցը։
Կրթության մասին օրենքով լրացուցիչ կրթությունը (ուսուցումը) սահմանվում է որպես լրացուցիչ կրթական ծրագրով իրականացվող ոչ ֆորմալ ուսումնառություն, որի առավելագույն տևողությունը կարող է լինել մինչև հինգ ամիս։
Բարձրագույն և հետբուհական մասնագիտական կրթության մասին օրենքով սահմանվում է բարձրագույն մասնագիտական կրթություն հասկացությունը՝ առնվազն միջնակարգ կրթության հենքի վրա բակալավրի, դիպլոմավորված մասնագետի, մագիստրոսի ծրագրերով իրականացվող մասնագիտական կրթություն։ Հիմք ընդունելով Նորմատիվ իրավական ակտերի մասին օրենքի 15-րդ հոդվածի պահանջները՝ առաջարկում ենք վերանայել սույն օրենքում հասկացություների կիրառումը։
Անհրաժեշտ ենք համարում ընդգծել, որ Նախագծի 1-ին հոդվածում նշում չի կատարվում նաև հետբուհական կրթության վերաբերյալ։
Բարձրագույն և հետբուհական մասնագիտական կրթության մասին օրենքի 3-րդ հոդվածով հետբուհական մասնագիտական կրթությունը սահմանվում է որպես բարձրագույն մասնագիտական կրթության (մագիստրոսի, դիպլոմավորված մասնագետի) հենքի վրա ասպիրանտի, հետազոտողի, հայցորդի ծրագրով իրականացվող մասնագիտական կրթություն։
2. Ըստ Նախագծի 1-ին հոդվածի՝ օրենքի կարգավորման առարկայի մեջ ներառվում է բարձրագույն կրթության ոլորտներում օրենսդրությամբ սահմանված պահանջների պահպանման նկատմամբ տեսչական վերահսկողության ոլորտը, սակայն Նախագծի 3-րդ հոդվածի 1-ին մասի 1-ին կետում կրթություն բնագավառի սահմանման դեպքում նշում է կատարվում, որ բարձրագույն կրթությունը դրանում ներառվում է միայն դրա մասին հատուկ նշման դեպքում։ Միաժամանակ նույն հոդվածի 1-ին մասի 4-րդ կետում սահմանվում է հետևյալը․
4) կրթության բնագավառի տեսչական վերահսկողություն` կրթության բնագավառի օրենսդրության պահանջների պահպանման ապահովման, ինչպես նաև կրթության որակի բարձրացման, պետական կրթական չափորոշիչների պահանջների կատարման ու կրթական ծրագրերի յուրացմանը, կրթության իրավունքի ապահովմանն աջակցելու նպատակով իրականացվող գործընթաց (այդ թվում՝ թվային հարթակների, գործիքների, տեխնոլոգիաների կիրառմամբ).։ Հարկ է նկատել, որ 3-րդ հոդվածի 4-րդ մասի 4-րդ կետը չի պարունակում նշում բարձրագույն կրթության վերաբերյալ, ինչը կարող է հանգեցնել իրավական շփոթի։ Բացի այդ հարկ է նկատել, որ պարզաբանման կարիք ունի նաև այն դրույթը, թե ինչ է նշանակում հասկացության մեջ որևէ հատվածի ներառում միայն դրա վերաբերյալ հատուկ նշման դեպքում և ինչպիսի իրավական ձևակերպմամբ այն պետք է արտահայտվի։
Հաշվի առնելով վերոգրյալը, ինչպես նաև Բարձրագույն և հետբուհական մասնագիտական կրթության մասին օրենքում առկա ոլորտում վերահսկողությանը վերաբերող կարգավորումները՝ առաջարկում ենք վերանայել բարձրագույն մասնագիտական կրթության վերահսկողության վերաբերյալ Նախագծում ներառված կարգավորումները՝ դրանք իրավական որոշակիության սկզբունքին համապատասխանեցնելու նպատակով։ Սույն առաջարկը հիմնավորվում է իրավական որոշակիության սահմանադրաիրավական սկզբունքի պահպանման անհրաժեշտությամբ, որից բխում է, որ իրավական ակտերում կիրառվող հասկացությունները և կարգավորումները չպետք է հանգեցնեն տարաբնույթ մեկնաբանությունների և որ օրենքը պետք է ձևակերպված լինի բավարար հստակությամբ, ինչը շահառուներին հնարավորութուն կտա իրենց վարքագիծը համադրելու դրա կարգավորումների հետ։
3. Նախագծի 3-րդ հոդվածի 1-ին մասի 4-րդ կետով նախատեսված «կրթության բնագավառի տեսչական վերահսկողություն» հասկացությունը սահմանելիս առաջարկում ենք նաև համակարգային վերանայել կրթության բնագավառի օրենքներում վերահսկողությանը վերաբերողը կարգավորումներում տրված ձևակերպումները։ Մասնավորապես՝ հարկ է նկատել, որ օրինակ՝ Նախնական մասնագիտական (արհեստագործական) և միջին մասնագիտական կրթության մասին օրենքի Արհեստագործական և միջին մասնագիտական կրթության և ուսուցման որակի ապահովումը և դրա նկատմամբ պետական վերահսկողությունը վերտառությամբ 19-րդ հոդվածի 3-րդ մասի համաձայն՝  արհեստագործական և միջին մասնագիտական կրթության և ուսուցման որակի նկատմամբ պետական վերահսկողությունն իրականացնում են կրթության պետական կառավարման լիազորված մարմինը, լիազոր մարմինները` լիցենզավորման և հավատարմագրման, ինչպես նաև որակի ապահովման գործընթացների կազմակերպմամբ` որակի գնահատում և (կամ) հավատարմագրում իրականացնող կազմակերպությունների միջոցով:
4. Նույն հոդվածում հարկ է նկատել, որ դիտարկման հասկացության դեպքում սովորողների իրավունքների պաշտպանության մասին հատուկ նշումը կարող է խնդրահարույց դիտարկվել տեսչավորում հասկացության դեպքում դրա մասին առանձին նշում չկատարելու տեսանկյունից։
Վերահսկվող սուբյեկտի վերաբերյալ նշում կատարելիս անհրաժեշտ է այն համադրել նաև նախագծի 1-ին հոդվածով սահմանված օրենքի կարգավորման առարկայի հետ։ Մասնավորապես՝ մանկավարժական աշխատողների վերապատրաստման մասով հարկ ենք համարում ընդգծելու, որ Կրթության մասին օրենքի 26-րդ հոդվածի 1-3-րդ մասերի համաձայն՝ լրացուցիչ կրթական ծրագրերն իրականացվում են անձի ամբողջ կյանքի ընթացքում մասնագիտական և անձնական կրթական պահանջմունքները բավարարելու նպատակով և համարվում են ոչ ֆորմալ ուսուցում ապահովելու միջոց։ Լրացուցիչ կրթական ծրագրերի խնդիրն է կատարելագործել, արդիականացնել և լրացնել մինչ այդ ձեռք բերված (նախընթաց) գիտելիքները, կարողությունները, հմտությունները և արժեքները։ Լրացուցիչ կրթական ծրագրերը կազմակերպվում են վերապատրաստումների, խմբային և անհատական մասնագիտական ուսուցման և կարճաժամկետ ուսուցման դասընթացների միջոցով, որոնց ուսումնառության արդյունքները կարող են օրենսդրությամբ սահմանված կարգով գնահատվել և ճանաչվել։
Բարձրագույն և հետբուհական մասնագիտական կրթության մասին օրենքի 3-րդ հոդվածով լրացուցիչ կրթությունը սահմանվում է որպես մասնագիտական կրթության հենքի վրա հիմնական կրթական ծրագրերից դուրս մասնագիտական որակները կատարելագործող, մասնագիտական վերաորակավորումը ապահովող, անձի մասնագիտական որակավորումն անընդհատ լրացնող կրթություն։ Մեջբերված դրույթների և կատարված դիտարկումների համատեքստում հարկ ենք համարում նշել, որ լրացուցիչ կրթությունը ներառված չէ Նախագծի 1-ին հոդվածի կարգավորման մեջ։ Հիմք ընդունելով նշվածն՝ առաջարկում ենք համակարգային վերանայել օրենքի կարգավորման առարկան և դրանում կիրառվող հասկացությունների սահմանումները։
5. Նախագծի 3-րդ հոդվածի 2-րդ մասի կարգավորման անհրաժեշտությունը, կարծում ենք, բացակայում է, քանի որ Նորմատիվ իրավական ակտերի մասին 15-րդ հոդվածի համաձայն՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
6. Նախագծի 4-րդ հոդվածի 1-ին մասի 6-րդ կետում անհրաժեշտ է վերանայել սովորողների (սաների, ունկնդիրների) հասկացությունը՝ նկատի ունենալով Կրթության մասին օրենքի 3-րդ հոդվածում սահմանված սովորողի և ունկնդրի հասկացությունները: Նույն դիտարկումը վերաբերելի է նախագծի համանման այլ կարգավորումներին:
 Միաժամանակ անհրաժեշտ ենք համարում ընդգծել, որ Նախագծի 4-րդ հոդվածի 1-ին մասի 6-րդ կետում որպես կրթության բնագավառի տեսչական վերահսկողության նպատակ նշվում է ուսումնական հաստատություններում սովորողների (սաների, ունկնդիրների) համար հավասար հնարավորությունների ապահովմանն աջակցումը: Սակայն, Տեսչական մարմնի կողմից իր նպատակների և խնդիրների իրականացման համար Հայաստանի Հանրապետության օրենքներով սահմանված կարգով իրականացվող լիազորությունների շրջանակում բացակայում են ունկնդրին վերաբերող կարգավորումները։
7. Նախագծի 5-րդ հոդվածի 1-ին մասի 1-ին կետի «ժ» պարբերության վերաբերյալ հարկ է նկատել, որ Բարձրագույն և հետբուհական մասնագիտական կրթության մասին օրենքում կիրառվում է բարձրագույն մասնագիտական կրթության կրթական ծրագրեր հասկացությունը։ 
Անհրաժեշտ է նաև սույն ենթակետում առկա կարգավորումը համադրված քննարկել նույն մասի 4-րդ կետում առկա կարգավորման հետ։
8.Նախագծի 5-րդ հոդվածի 1-ին մասի 3-րդ կետի համաձայն՝ տեսչական մարմինն իր նպատակների և խնդիրների իրականացման համար Հայաստանի Հանրապետության օրենքներով սահմանված կարգով իրականացնում է կրթության բնագավառը կարգավորող օրենսդրության կիրառման վերաբերյալ բացատրական աշխատանքների իրականացումը, ուսումնական հաստատություններին իրենց իրավունքների և պարտականությունների մասին իրազեկումը, իրավական, մասնագիտական, մեթոդական աջակցության ապահովումը և կանխարգելիչ գործունեությունը, մինչդեռ հարկ է նշել, որ տեսչական մարմինների գործառույթը օրենսդրությամբ սահմանված պահանջների պահպանման նկատմամբ վերահսկողություն իրականացնելն է, ուստի պարզ չէ բացատրական աշխատանքների իրականացումը, ուսումնական հաստատություններին իրենց իրավունքների և պարտականությունների մասին իրազեկումը, իրավական, մասնագիտական, մեթոդական աջակցության ապահովումը ամրագրել որպես տեսչական մարմնի լիազորություն:
Ելնելով վերոգրյալից՝ նախագծի հիշյալ կարգավորումներն ունեն վերանայման և լրամշակման կարիք:
















































9. Նախագծի 5-րդ հոդվածի 1-ին մասի 4-րդ կետի համաձայն՝ տեսչական մարմինն իրականացնում է կրթական ծրագրի կամ նախադպրոցական կրթական ծառայության իրականացման լիցենզիայի առկայության, լիցենզիայի պայմանների և պահանջների, լիազոր մարմնի կողմից տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրերի ներկայացում: Այս առումով հարկ է նշել, որ նշված ձևակերպումից պարզ չէ լիցենզիայի առկայության, լիցենզիայի պայմանների և պահանջների վերաբերյալ ինչ միջնորդագրեր է ներկայացվում: Ելնելով վերոգրյալից՝ հիշյալ կարգավորումն անհրաժեշտ է վերանայել՝ համապատասխանեցնելով իրավական որոշակիության պահանջներին:
Միաժամանակ հարկ է նկատել, որ կրթական ծրագրի և նախադպրոցական կրթական ծառայության իրականացման լիցենզիաների դեպքում լիցենզավորման համապատասխան կարգերով սահմանված լիցենզիայի պարտադիր պահանջների և պայմանների նկատմամբ վերահսկողության լիազորություն Նախագծով չի նախատեսվում։

















10. Նախագծի 5-րդ հոդվածի 1-ին մասի 8-րդ կետի համաձայն՝ տեսչական մարմինն իրականացնում է վերահսկողության արդյունքների հիման վրա հաշվետվությունների, միջնորդագրերի, հանձնարարականների, ակտերի, եզրակացությունների, տեղեկանքների, արձանագրությունների, զեկուցագրերի, զեկույցների, վերլուծությունների, ամփոփագրերի և այլ փաստաթղթերի կազմում: Այս առումով պարզ չէ և անհրաժեշտ է հստակեցնել, թե ինչ ակտերի կազմման լիազորություն է վերապահված տեսչական մարմիններին:










11. Նախագծի 5-րդ հոդվածի 1-ին մասի 9-րդ կետի համաձայն՝ տեսչական մարմինն իրականացնում է պետական ուսումնական հաստատության տնօրենի թափուր տեղի մրցույթի հայտարարման, անցկացման, մասնագիտական հանձնաժողովի ձևավորման, գործունեության և տնօրենի նշանակման կարգի պահանջների խախտման վերաբերյալ օրենսդրությամբ նախատեսված դեպքերում և կարգով հավակնորդի կողմից ներկայացված գրավոր բողոքի ուսումնասիրությունը և դրա արդյունքներով լիազոր մարմնին եզրակացության տրամադրում, մինչդեռ պարզ չէ, թե որ փուլում և ինչ ընթացակարգով է տեսչական մարմինը ուսումնասիրում հավակնորդի գրավոր բողոքը: Նշված ձևակերպումից ստացվում է, որ հավակնորդը գրավոր բողոք է ներկայացնում տեսչական մարմնին, ինչը խնդրահարույց է «Տեսչական մարմինների մասին» և «Հայաստանի Հանրապետությունում ստուգումների կազմակերպման և անցկացման մասին» օրենքներով սահմանված տեսչական մարմիններին վերապահված գործառույթների և լիազորությունների տեսանկյունից:
Ելնելով վերոգրյալից՝ նախագծի հիշյալ կարգավորումն ունի վերանայման, լրացուցիչ հիմնավորման և հստակեցման կարիք:

12. Նախագծի 9-րդ հոդվածի 10-րդ մասի համաձայն՝ տեսչավորման իրականացմանը Կառավարության սահմանած կարգով կարող են ներգրավվել նաև մասնագետներ: Մասնագետների վճարումը կատարվում է օրենսդրությամբ սահմանված կարգով՝ տեսչական մարմնի տարեկան բյուջեի միջոցների հաշվին՝ «Նվազագույն ամսական աշխատավարձի մասին» օրենքի 1-ին հոդվածով նախատեսված չափով: Այս առումով հարկ է նկատել, որ Հանրային ծառայության մասին օրենքի 10-րդ հոդվածի համաձայն՝ 
1. Քաղաքացիական աշխատանքը Հայաստանի Հանրապետության օրենսդրությամբ պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացումն է պայմանագրային հիմունքներով: 2. Կառավարության սահմանած կարգով և դեպքերում պետական մարմինները առանձին խնդիրների իրականացման համար կարող են ներգրավել փորձագետ:
Հիմք ընդունելով նշված կարգավորումը, կարծում ենք, վերանայման կարիք ունի մասնագետի ներգրավման վերաբերյալ կարգավորումը։
Ընդ որում՝  Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքի 2-րդ հոդվածի 2-րդ մասի համաձայն՝ հանրային իշխանության մարմիններում, բացառությամբ Հանրապետության Նախագահի, Ազգային ժողովի, վարչապետի, Հայաստանի Հանրապետության սահմանադրական դատարանի, Հայաստանի Հանրապետության կենտրոնական բանկի, Երևանի քաղաքապետարանի, Հայաստանի Հանրապետության տեղական ինքնակառավարման մարմինների աշխատակազմերի, քաղաքացիական աշխատանք կատարող և տեխնիկական սպասարկում իրականացնող անձանց հիմնական և լրացուցիչ աշխատավարձերի չափերը և վարձատրության հետ կապված այլ հարաբերությունները սահմանում է Հայաստանի Հանրապետության կառավարությունը։
14. Նախագծի 9-րդ հոդվածի 11-րդ մասի համաձայն՝ Տեսչավորման իրականացման հրամանը կամ հանձնարարագիրը նախքան տեսչավորում սկսելը ներկայացվում է ուսումնական հաստատության ղեկավարին կամ նրան փոխարինող պաշտոնատար անձին: Նույն մասում նախատեսվում է կարգավորում, որի համաձայն՝ Տեսչավորման ենթակա հաստատության ղեկավարի կամ նրան փոխարինող անձի՝ տեսչավորման վայրում չգտնվելը կամ տեսչավորում իրականացնելու վերաբերյալ հրամանը կամ հանձնարարագիրը ստորագրությամբ այն ստանալու փաստը չհավաստելը արգելք չէ տվյալ պահին տեսչավորումը իրականացնելու համար:
Վերոգրյալից բխում է, որ տեսչավորման իրականացման համար որպես պարտադիր պայման նախատեսվում է տեսչավորման իրականացման հրամանը կամ հանձնարարագիրը նախքան տեսչավորում սկսելը ուսումնական հաստատության ղեկավարին կամ նրան փոխարինող պաշտոնատար անձին ներկայացնելը, սակայն տեսչավորում իրականացնելու վերաբերյալ հրամանը կամ հանձնարարագիրը ստորագրությամբ այն ստանալու փաստը չհավաստելը արգելք չէ տեսչավորումը իրականացնելու համար: Այսպիսով՝ ստացվում է, որ նախքան տեսչավորման իրականացումը տեսչավորման իրականացման հրամանը կամ հանձնարարագիրը ուսումնական հաստատության ղեկավարին կամ նրան փոխարինող պաշտոնատար անձին ներկայացնելու պարտադիր պահանջը ձևական բնույթ է կրում, ինչը խնդրահարույց է տեսչավորման իրականացման նախագծով նախատեսված տրամաբանության տեսանկյունից:
Ելնելով վերոգրյալից՝ նախագծի հիշյալ կարգավորումն ունի վերանայման, լրացուցիչ հիմնավորման և հստակեցման կարիք:
15. Նախագծի 10-րդ հոդվածի 7-րդ մասի համաձայն՝ դիտարկվող սուբյեկտը տրված հանձնարարականի (կարգադրագրի) կատարման մասին պարտավոր է հանձնարարականի (կարգադրագրի) կատարման համար սահմանված ժամկետի ավարտից հետո` երկու աշխատանքային օրվա ընթացքում, գրավոր տեղեկացնել տեսչական մարմնին:
Այս առումով հարկ է նշել, որ Վարչական իրավախախտումների վերաբերյալ Հայաստանի Հանրապետության օրենսգրքով պատասխանատվություն է նախատեսված վերահսկողություն իրականացնող տեսչական մարմնի վերահսկողության իրականացումը խոչընդոտելու, թույլ չտալու կամ հանձնարարականը (կարգադրագիրը, որոշումը, ցուցումը) կամ խախտումները վերացնելու, գործունեության կամ գործողության կասեցման մասին և այլ վարչական ակտերը սահմանված ժամկետում չկատարելու համար: Ելնելով վերոգրյալից պարզ չէ, թե հանձնարարականի (կարգադրագրի) կատարման համար սահմանված ժամկետի ավարտից հետո` երկու աշխատանքային օրվա ընթացքում, տեսչական մարմնին գրավոր չտեղեկացնելու համար ինչ իրավական հետևանք է նախատեսված:
16. Նախագծի 11-րդ հոդվածում առկա ձևակերպումներն անհրաժեշտ է համադրել Նախագծի՝ տեսչական մարմնի լիազորություններին վերաբերող հոդվածում առկա ձևակերպումների հետ։
17. Նախագծի 15-րդ հոդվածով քննարկվող կարգավորումը դուրս է այս օրենքի կարգավորման առարկայից։
Նորմատիվ իրավական ակտերի մասին օրենքի՝ 9-րդ հոդվածի 1-ին մաս՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:

18. Նախագծի 17-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: Այս առումով նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, /…/, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ գտնում ենք, որ անհրաժեշտ է նախատեսել օրենքի ուժի մեջ մտնելու ավելի ուշ՝ ողջամիտ ժամկետ:
19. Նախագծի 12-րդ հոդվածի 1-ին մասում առկա չհամարակալված պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:
20․ «Կրթության մասին» օրենքում լրացում կատարելու մասին» օրենքի նախագծի վերաբերյալ դիտողություններ և առաջարկություններ չունենք:
	1.Մասամբ է ընդունվել։
Կրթության կազմակերպումը տարբեր աստիճաններում ունի առանձնահատկություններ, որոնք կարգավորվում են տվյալ կրթական աստիճանը կարգավորող օրենքով և իրավական այլ ակտերով: Ներկայացված օրենքի նախագծով նախատեսվում է տեսչական վերահսկողություն իրականացնել կրթական  երեք աստիճաններում, որոնցից
յուրաքանչյուր համար առանձնացված է տեսչական վերահսկողության իրականացման առանձնահատկ-ությունները: Միաժամանակ հայտնում եմ, որ նախագծով կարգավորվում են ընդամենը կրթական տեսչական մարմնի վերահսկողական գործառույթները, այնինչ կրթության բնագավառի վերահսկողությունը շատ ավելի լայն գործառույթների և պետական մարմինների շրջանակ է ենթադրում:
 Միաժամանակ «Բարձրագույն և հետբուհական մասնագիտական կրթության մասին օրենքի 7-րդ հոդվածի համաձայն՝ բարձրագույն ուսումնական հաստատության գործունեության համապատասխանությունը Հայաստանի Հանրապետության գործող օրենսդրությանը և իր կանոնադրությամբ նախատեսված նպատակներին վերահսկում են բարձրագույն ուսումնական հաստատության հիմնադիրը (հիմնադիրները), լիազորված մարմինը և օրենքով սահմանված կարգով լիազորված այլ մարմիններ:














2.Մասամբ է ընդունվել։
[bookmark: _Hlk128126075]Նախագծի 3-րդ հոդվածի 1-ին մասի 4-րդ կետում կատարվել է հետևյալ լրացում, «ինչպես նաև  լիցենզիայի պարտադիր պահանջների և պայմանների նկատմամբ»: Միաժամանակ, տեղեկացնում ենք, որ ի տարբերություն հանրակրթության (նախադպրոցական, տարրական, հիմնական, միջնակարգ կրթության), նախնական մասնագիտական (արհեստագործական), միջին մասնագիտական և արտադպրոցական կրթության ոլորտների, որոնց դեպքում տեսչական վերահսկողությունն իրականացվելու է ամբողջ ծավալով, բարձրագույն մասնագիտական կրթության նկատմամբ վերահսկողությունը սահմանափակվելու է միայն լիցենզայի պայմանների և պահանջների նկատմամբ վերահսոկղությամբ, ինչով և պայմանավորված է «սույն օրենքով նախատեսված դեպքերում նաև՝ բարձրագույն մասնագիտական կրթության ոլորտներում» ձևակերպումը։


















3.Չի ընդունվել։
Նախագծով կարգավորվում է բացառապես Կրթության տեսչական մարմնի կողմից կրթության բնագավառում տեսչական վերահսկողության իրականացումը, մինչդեռ, կրթության բնագավառում հսկողությունը չի սպառվում միայն պետական վերահսկողությամբ և ներառում է նաև մեջբերված դրույթում նշված ձևերը։ 








4.Չի ընդունվել։
«Կրթության մասին» օրենքի 3-րդ հոդվածի 1–ին մասի 1․6-րդ կետի համաձայն՝ լրացուցիչ կրթությունը (ուսուցում) լրացուցիչ կրթական ծրագրով իրականացվող ոչ ֆորմալ ուսումնառությունն է, որի առավելագույն տևողությունը կարող է լինել մինչև հինգ ամիս։ Այս առումով պետք է նկատի ունենալ, որ Տեսչական մարմինը վերահսկողություն է իրականացնում միայն ֆորմալ կրթության նկատմամբ, իսկ լրացուցիչ կրթությունը ոչ ֆորմալ կրթության ձև է։
























5. Չի ընդունվել։
«Նորմատիվ իրավական ակտերի մասին» օրենքի մեջբերված կարգավորումը չի բացառում քննարկվող դրույթի նախատեսումը։








6. Չի ընդունվել։
«Սան» հասկացությունը սահմանված է «Նախադպրոցական կրթության մասին» օրենքով, իսկ Տեսչական մարմինը վերահսկողություն է իրականացնում նաև նախադպրոցական կրթության ոլորտում։
Միաժամանակ հայտնում եմ, որ Կրթության տեսչական մարմնի հիմնական նպատակն է վերահսկողության իրականացման միջոցով վեր հանել ոլորտում առկա խնդիրները, և բնագավառի քաղաքականությունը մշակող մարմնի հետ համատեղ կարգավորել առկա բացթողումները և խնդիրները:



7. Ընդունվել է։
Նախագծում 5-րդ հոդվածի 1-ին մասի 1-ին կետի «ժ» պարբերությունում նման կարգավորում առկա չէ: Եթե հարցը վերաբերվում է նույն հոդվածի «ժ» պարբերությանը, ապա նախագծում կատարվել է առաջարկվող փոփոխությունը:


8. Չի ընդունվել.
Նախագծով նախատեսված ներկայացված գործառույթները հանդիսանում եմ տեսչական մարմնի հիմնական գործառույթներ։  Մասնավորապես, «Տեսչական մարմինների մասին օրենքի» 6-րդ հոդվածի համաձայն, ի թիվս այլնի, Տեսչական մարմնի լիազորություններն են  համապատասխան ոլորտներում Հայաստանի Հանրապետության օրենքների և դրանց համապատասխան ընդունված իրավական ակտերի դրույթների կիրառման վերաբերյալ բացատրական աշխատանքների իրականացումը, տնտեսավարող սուբյեկտներին իրենց իրավունքների և պարտականությունների մասին տեղեկացումը, տնտեսավարող սուբյեկտի գործունեությանն առնչվող, տեսչական մարմնի իրավասությանը վերաբերող նոր իրավական ակտեր ընդունվելու կամ ուղեցույցներ հրապարակվելու, ինչպես նաև դրանցում փոփոխություններ կամ լրացումներ կատարվելու դեպքում այդ մասին սույն օրենքով սահմանված կարգով տնտեսավարող սուբյեկտների իրազեկման ապահովումը, այլ լիազորություններ` Հայաստանի Հանրապետության օրենքներով սահմանված դեպքերում:
Իսկ  ՀՀ վարչապետի 2018 թվականի հունիսի 11-ի «Հայաստանի Հանրապետության կրթության տեսչական մարմնի կանոնադրությունը հաստատելու մասին» N 729-Լ որոշման 10-րդ կետտի համաձայն՝ տնտեսավարող սուբյեկտների կողմից նախադպրոցական կրթության, հանրակրթության, նախնական մասնագիտական (արհեստագործական) և միջին մասնագիտական կրթության ոլորտներում Հայաստանի Հանրապետության օրենքների և դրանց համապատասխան ընդունված նորմատիվ իրավական ակտերի պահանջների, կրթության զարգացման պետական ծրագրի իրականացման, պետական կրթական չափորոշիչների, կրթության իրավունքի, կրթական համակարգի սոցիալական երաշխիքների պահպանման նկատմամբ օրենքով սահմանված կարգով վերահսկողության իրականացումը, ներառյալ՝ օրենքով սահմանված դեպքերում և կարգով ստուգումների իրականացումը, ոլորտների հարաբերությունները կարգավորող իրավական ակտերի պահանջների խախտման համար օրենքով սահմանված պատասխանատվության միջոցների կիրառումը, համապատասխան ընդունված իրավական ակտերի դրույթների կիրառման վերաբերյալ բացատրական աշխատանքների իրականացումը, տնտեսավարող սուբյեկտներին իրենց իրավունքների և պարտականությունների մասին տեղեկացումը, իրավական, մասնագիտական, մեթոդական աջակցության ապահովումը և կանխարգելիչ գործունեությունը, ֆիզիկական և իրավաբանական անձանց տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրերի ներկայացումը լիցենզավորող մարմիններ, տնտեսավարող սուբյեկտների իրազեկման ապահովումը,  մեթոդական օգնության կազմակերպումը, կրթական գործունեության վերաբերյալ տնտեսավարող սուբյեկտի կողմից հաշվետվությունների ներկայացումը և դրանց հավաստիությունը վերահսկողության միջոցով ապահովումը, ստուգումների և ուսումնասիրությունների արդյունքների հիման վրա հաշվետվությունների, ակտերի, տեղեկանքների, արձանագրությունների, զեկուցագրերի, զեկույցների, վերլուծությունների, ամփոփագրերի և այլ փաստաթղթերի կազմումը, երահսկողական գործառույթներին, ըստ անհրաժեշտության, անկախ փորձագետների, մասնագետների, կրթության հարցերով զբաղվող հասարակական և այլ կազմակերպությունների ներկայացուցիչների ներգրավումը և օրենքով իրեն վերապահված այլ լիազորություններ:
9. Ընդունվել է։
Տեխնիկական վրիպակն ուղղվել է։ Միևնույն ժամանակ,  «Տեսչական մարմինների մասին» օրենքի 6-րդ հոդվածի 1-ին մասին համաձայն՝ տեսչական մարմնի նպատակն օրենքով սահմանված դեպքերում և կարգով իր վերահսկողության ոլորտում անվտանգության և (կամ) օրենսդրության պահանջների պահպանման ապահովումն է, որին համապատասխան` տեսչական մարմինն լիազորություններից է՝ ֆիզիկական և իրավաբանական անձանց տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրերի ներկայացումը լիցենզավորող մարմիններ: 
Միաժամանակ հարկ է նշել, Կառավարության 2018 թվականի հոկտեմբերի 4-ի «Հայաստանի Հանրապետության կրթության տեսչական մարմնի՝ ռիսկի վրա հիմնված ստուգումների ստուգաթերթերը հաստատելու, Հայաստանի Հանրապետության կառավարության 2013 թվականի հունիսի 6-ի N 598-Ն որոշումն ուժը կորցրած ճանաչելու մասին» N 1139-Ն որոշման 1-ին Հավելվածով հաստատված ստուգաթերթերով ստուգվում է նախադպրոցական կրթական հաստատությունների լիցենզիան, համաձայն՝ «Կրթության մասին» օրենքի 41-րդ հոդվածի 1-ին մասի համաձայն՝ օրենքով նախատեսված կրթական ծրագրերը և նախադպրոցական ծառայությունը կարող են իրականացվել միայն լիցենզիայի առկայության դեպքում: Իսկ «Նախադպրոցական կրթության
 մասին» օրենքի 20-րդ հոդվածի 1-ին և 6-րդ մասերի համաձայն՝ նախադպրոցական կրթական ծրագիր իրականացնող ցանկացած կազմակերպություն՝ անկախ սեփականության ձևից ու հիմնադրից, ենթակա է լիցենզավորման՝ համաձայն Կառավարության սահմանած լիցենզավորման կարգի։

10. Չի ընդունվել։
Նախագծով, այդ թվում նաև  այլ օրենքներով կարգավորված են տեսչական մարմինների գործունեության արդյունքում կազմված միջնորդագրերի, հանձնարարականների, ակտերի, եզրակացությունների, տեղեկանքների, արձանագրությունների, զեկուցագրերի, զեկույցների, վերլուծությունների, ամփոփագրերի և այլ փաստաթղթերի կազմման լիազորությունները, օրինակ «Հայաստանի Հանրապետությունում ստուգումների կազմակերպման և անցկացման մասին» օրենքի 6-րդ հոդվածի 1-ին մասի համաձայն՝ ստուգման արդյունքների հիման վրա տեսչական մարմինը` խախտումներ չհայտնաբերելու դեպքում կազմում տեղեկանք, իսկ խախտումներ հայտնաբերելու դեպքում` ակտի նախագիծ: Իսկ սույն Նախագծի 9-րդ հոդվածի 17-րդ մասով սահմանված է, որ տեսչական մարմնի ծառայողները՝ տեսչավորման ավարտից հետո 5 աշխատանքային օրվա ընթացքում կազմում է եզրակացություն:

11.Ընդունվել է։
Նախագծից հանվել է 5-րդ հոդվածի 1-ին մասի 9-րդ կետը:


















12. Չի ընդունվել։
Հարկ է նկատի ունենալ, որ քննարկվող դրույթում խոսքը կրթության բնագավառում աշխատող մասնագետների՝ դասախոսների, ուսուցիչների, գիտնականների և այլ մասնագետների մասին է, որոնց Տեսչական մարմինը ներգրավվելու է կոնկրետ հարցերով մասնագիտական խորհրդատվություն ստանալու է նպատակով, իսկ եզրակացությամբ մեջբերված կարգավորումները այս դեպքում կիրառելի չեն։



















14. Չի ընդունվել։
Հարկ է նշել, որ Կրթության ոլորտի վերահսկողություն առանձնանում է իր առանձնահատկությամբ, հետևաբար այս դրույթի սահմանան համար հիմք է հանդիսացել գործնական պրոցեսում հայտնաբերված խնդիրները, մասնավորապես ստուգման ժամանակ ուսումնական հաստատությունների տնօրենները և նրանց փոխարինող անձիք հրաժարվել են ստորագրել հրամանը կամ հանձնարարագիրը, որով խոչընդոտել են տեսչական մարմնի վերահսկողական գործունեությանը: Մինչդեռ, ելնելով կրթության բնագավառում վերահսկողության իրականացման անհրաժեշտությունից և կարևորությունից, ուսումնական հաստատությունների տնօրենների և նրանց փոխարինող անձանց կողմից տեսչավորման հրամանը ստանալուց հրաժարվելը չպետք է արգելք հանդիսանա այն իրականացնելու և տվյալ ուսումնական հաստատությունում կրթության որակը պարզելու համար։









15. Պարզաբանում։
Վարչական իրավախախտումների վերաբերյալ օրենսգրքի 182․7-րդ հոդվածոը վարչական պատասխանատվություն է նախատեսում վերահսկողություն իրականացնող տեսչական մարմնի վերահսկողության իրականացումը խոչընդոտելու, թույլ չտալու կամ հանձնարարականը (կարգադրագիրը, որոշումը, ցուցումը) կամ խախտումները վերացնելու, գործունեության կամ գործողության կասեցման մասին և այլ վարչական ակտերը սահմանված ժամկետում չկատարելու համար։
















16. Չի ընդունվել։
Դիտարկումը հստակ չէ։

17. Չի ընդունվել։
Նախագի 15-րդ հոդվածով սահմանված են վերահսկվող սուբյեկտի պարտականություները, ինչն ամբողջությամբ բխում է Նախագծի տրամաբանությունից և կարգավորման առարկայից։

18. Չի ընդունվել։
Հարկ է նկատի ուննեալ, որ Նախագծով անձանց վիճակը վատթարացնող կարգավորումներ չեն նախատեսվում։ Նախագծով Տեսչական մարմնի համար սահմանված վերահսկողական գործիքներից վերջինս արդեն իսկ օգտվում է, իսկ նախագծի նպատակը դրանց իրականացման կարգի հստակեցնումն ու համապարփակ կարգավորումն է։
19. Ընդունվել է։
Վրիպակն ուղղվել է։
20․ Ընդունել է։

	4.Կրթության, գիտության, մշակույթի և սպորտի նախարարություն
	27.09.2024թ

	
	№ 031/62137-2024

	1. «Կրթության բնագավառի տեսչական վերահսկողության մասին» օրենքի նախագծի 5-րդ հոդվածի 1-ին մասի 1-ին կետի «ժգ» ենթակետի` լիցենզիայի պարտադիր պահանջների և պայմանների նկատմամբ վերահսկողություն սահմանված է կրթական ծրագրի, բարձրագույն մասնագիտական կրթության կամ նախադպրոցական կրթական ծառայության լիցենզիայի պարտադիր պահանջների և պայմանների նկատմամբ, իսկ «Լիցենզավորման մասին» օրենքով լիցենզավորվում են նախադպրոցական ծառայությունը և կրթական ծրագրերը՝ այդ թվում բակալավրի և մագիստրոսի, ուստի անհրաժեշտ է վերախմբագրել ենթակետը:
	2. Ընդունվել է.
 


	2. ««Բարձրագույն և հետբուհական մասնագիտական կրթության մասին» օրենքում լրացումներ կատարելու մասին» օրենքի նախագծի 1-ին հոդվածով առաջարկվող՝ 13.1-րդ հոդվածի նոր խմբագրությամբ՝ 
  2.1)4-րդ մասը սահմանում է կրթության պետական կառավարման լիազորված մարմնի կողմից բարձրագույն ուսումնական հաստատության լիցենզիայի գործունեության դադարեցման դեպքերը, սակայն 1-ին կետով հղումը տրվում է բարձրագույն ուսումնական հաստատության կողմից 13.1-րդ հոդվածի 2-րդ մասով նախատեսված առնվազն երկու խախտման դեպքերի միաժամանակյա հայտնաբերմանը, մինչդեռ համապատասխան հոդվածի 2-րդ մասում առկա չէ խախտումների դեպքերի ամբողջական ցանկը կամ իրավական հիմքերը, ուստի անհրաժեշտ է վերանայել սույն հոդվածի համապատասխան մասերը և կետերը.

	Ընդունվել է․

	     2.2) 4-րդ մասի 4-րդ կետը՝ «բարձրագույն ուսումնական հաստատության կողմից լիցենզավորման կարգով նախատեսված` կրթական ծրագրեր իրականացնելու վայրում հսկիչ-դրամարկղային մեքենայի առկայության պահանջի մասով խախտման դեպքում.» անհրաժեշտ է հանել, քանի որ ՀՀ կառավարության 2022 թվականի սեպտեմբերի 22-ի N 1480-Ն որոշման համաձայն ՀՀ կառավարության 2009 թվականի հուլիսի 9-ի 808-Ն որոշմամբ նախատեսված լիցենզավորման պարտադիր պայմաններից և պահանջներից հանվել է ՀԴՄ-ի տեղադրման պահանջը.

	Ընդունվել է․

	   2.3)4-րդ մասի 10-րդ կետը՝ «լիցենզիայի ժամկետը լրանալու դեպքում:»  անհրաժեշտ է հանել՝ հաշվի առնելով, որ կրթության բնագավառում լիցենզիան տրվում է անժամկետ:
Ընդհանուր առմամբ, իրականացվող օրենսդրական փոփոխություններից հետևում է, որ լիցենզավորման պարտադիր պայմանների և պահանջների նկատմամբ վերահսկողություն իրականացնում է երկու մարմին. մեկը կրթության պետական կառավարման լիազոր մարմինը՝ ի դեմս ՀՀ ԿԳՄՍ նախարարության լիցենզավորման վարչության, որը տարեկան հաշվետվությունների դիտարկումների և վերլուծության միջոցով իրականացնում է վերահսկողություն, մյուսը կրթության բնագավառի նկատմամբ վերահսկողություն իրականացնող տեսչական մարմինը: Ինքնին հասկանալի է, որ միևնույն բնագավառի նկատմամբ վարչարարություն իրականացնել չեն կարող 2 տարբեր կառույցներ:
Հարկ եմ համարում նշել, որ հանրային քննարկման է ներկայացվել «Բարձրագույն կրթության և գիտության մասին» նոր օրենքի նախագիծը, որով սահմանվում են բուհերի լիցենզավորման և հավատարմագրման միջազգային բարձր չափանիշներին համապատասխան նոր պահանջներ։
Ելնելով վերոգրյալից՝ առաջարկում եմ ««Բարձրագույն և հետբուհական մասնագիտական կրթության մասին» օրենքում լրացումներ կատարելու մասին» օրենքի նախագծով ներկայացված կարգավորումները դիտարկել «Բարձրագույն կրթության և գիտության մասին» նոր օրենքի նախագծի համատեքստում:
1. Միաժամանակ հայտնում եմ, որ մոտ օրերս տեղի է ունենալու աշխատանքային հանդիպում, որտեղ կքննարկվեն Նախագծերով առաջարկվող հանրակրթության և նախնական (արհեստագործական) և միջին մասնագիտական կրթության ոլորտների վերաբերյալ կարգավորումները, որոնց առնչվող դիտարկումները կներկայացվեն լրացուցիչ։
	2. Ընդունվել է
 Նախագծում  կատարվել է համապատասխան փոփոխությունը։
Ինչ վերաբերում «Բարձրագույն և հետբուհական մասնագիտական կրթության մասին» օրենքում լրացումներ կատարելու մասին» օրենքի նախագծով ներկայացված կարգավորումները դիտարկել «Բարձրագույն կրթության և գիտության մասին» նոր օրենքի նախագծի համատեքստում՝ առաջարկին, ապա այն ընդունվել է ի գիտություն:

	5.Կրթության, գիտության, մշակույթի և սպորտի նախարարություն
	30.10.2024թ.

	
	№ 031/62720-2024

	««Կրթության բնագավառի տեսչական վերահսկողության մասին» օրենքի և հարակից օրենքների նախագծերի վերաբերյալ առաջարկություններն ու դիտողությունները՝ մեկնաբանությունների տեսքով:
Միաժամանական առաջարկում եմ.
««Կրթության բնագավառի տեսչական
««Կրթության բնագավառի տեսչական վերահսկողության մասին» օրենքի նախագծի 5-րդ հոդվածի 1-ին՝ 
ա) մասի 1-ին կետի «է.» ենթակետից հանել «հավաստագրման» բառը.
բ) մասում՝ ավելացնել վերահսկողության սահմանման հետևյալ ուղղությունները՝
«1. պարտադիր կրթությունից դուրս մանացած սովորողներին կրթության մեջ ներգրավում.
2. տնային ուսուցում.
3.առաջադիմության բարձրացման նպատակով կազմակերպվող երկարօրյա ուսուցում.
4. հեռավար ուսուցում:»:
	1. Ընդունվել է.
Նախագծում  կատարվել է համապատասխան լրացումները և փոփոխությունները, մասնավորապես՝ Նախագծի 5-րդ հոդվածի 1-ին մասի 1-ին կետը համալրվել է նոր ենթակետերով:

	6.Կրթության, գիտության, մշակույթի և սպորտի նախարարություն
	23.10.2024թ.

	Ձեզ եմ ներկայացնում ««Կրթության բնագավառի տեսչական վերահսկողության մասին» օրենքի և հարակից օրենքների նախագծերի վերաբերյալ դիտարկումները.
 Լիազորությունների և գործառույթների կրկնությունից խուսափելու նպատակով՝ առաջարկվում է օրենքի նախագծի 3-րդ հոդվածի 1-ին մասի 7-րդ կետի «վերահսկվող սուբյեկտ» հասկացության ձևակերպումից հանել «պետական մարմինների, մարզպետի կամ համայնքապետարանի աշխատակազմի կրթության հարցերով զբաղվող ստորաբաժանում» և 5-րդ հոդվածի 1-ին մասին 1-ին կետի ժբ ենթակետից հանել «պետական մարմինների, մարզպետի կամ համայնքապետարանի աշխատակազմի կրթության հարցերով զբաղվող ստորաբաժանման» բառերը: «Ստուգումների մասին օրենքով» Տեսչական մարմինների լիազորություններում պետական մարմինների ստուգումների լիազորություն սահմանված չէ, ինչպես նաև տվյալ կետերում թվարկված պետական կառույցները գործում են օրենքով սահմանված իրենց լիազորությունների շրջանակում և արդեն իսկ օրինակ՝ «Պետական վերահսկողական ծառայության մասին» վերահսկողության իրականացման լիազորություններ են սահմանված  Հայաստանի Հանրապետության վարչապետին կից Պետական վերահսկողական ծառայությանը: 
Ընդհանուր առմամբ, իրականացվող օրենսդրական փոփոխություններից հետևում է, որ լիցենզավորման պարտադիր պայմանների և պահանջների նկատմամբ վերահսկողություն իրականացնում է երկու մարմին. մեկը կրթության պետական կառավարման լիազոր մարմինն՝ ի դեմս լիցենզավորման վարչության, որը տարեկան հաշվետվությունների դիտարկումների և վերլուծության միջոցով իրականացնում է վերահսկողություն, մյուսը՝ կրթության բնագավառի նկատմամբ վերահսկողություն  իրականացնող տեսչական մարմինը: Ինքնին հասկանալի է, որ միևնույն բնագավառի նկատմամբ վարչարարություն իրականացնել չեն կարող 2 տարբեր կառույցներ: 
Ուստի առաջարկում ենք, որ հաշվետվությունների  դիտարկումներն ու վերլուծությունը նույնպես վերապահել տեսչական մարմնին և, ըստ այդմ, իրականացնել օրենսդրական փոփոխություններ, «Լիցենզավորման մասին» օրենքում կատարել համապատասխան փոփոխություն:
	1. Ընդունվել է. 
 Նախագծից հանվել է   «պետական մարմինների աշխատակազմի կրթության հարցերով զբաղվող ստորաբաժանում» բառակապակցությունը:
Ինչ վերաբերում է հաշվետվությունների  դիտարկումներն ու վերլուծությունը ապա Նախագծով սահմանվել է համապատասխան լրացումներ:




